:

Jangela soziala Donostian?

Sekuentzia honetan jangela sozialarekin lotua dagoen albiste bat entzungo duzu eta hortik
abiatuta, jarduera hauek egingo dituzu:

 Albistea entzun eta horren informazio nagusia bildu.

o Gertatutakoen berri emateko erabilgarri diren zenbait egitura praktikan jarri.

o Albistearekin lotutako elkarrizketa bat entzunda ulermena proban jartzeko ariketa.
e Gaiari buruz, aurkako edo aldeko iritzia eman idatziz.

Jangela soziala irekiko omen dute

Donostiarekin lotura duen albiste bat entzungo duzu. Albistea bi aldiz entzun ondoren, informazio klabea
ulertu duzun ikusteko galdera batzuei erantzun behar diezu.

)
*) (jangela_sozialaalbistea.mp3)

1. Zergatik sortu da nahasmena Arrandegia kaleko bizilagunen artean?

2. Albiste horren aurrean nola daude bizilagunak?

3. Bizilagunek sinadura-bilketa egin dute. Zein dira horren arrazoiak?

4.Donostiako udalak ziurtatu du lokal horretan jangela soziala zabalduko duela ala oraindik ondo zehaztu gabe
dago?

Kontatu albistea

Gogoratzen dituzu albistea entzun ondoren galdera horiei eman dizkiezun erantzunak? Datu horiek erabiliz,
zure lagunei albiste hori ahoz kontatu behar diezu. Presta ezazu kontaketa hori idatziz. Irakurri beheko
adibidea eta erreparatu azpimarratutako egiturei; ziurrenik lagungarri gertatuko zaizkizu.

IKUS ADIBIDEA
"Badakizu atzo Donostiako alde zaharrean sutea gertatu zela? Esaten dute, sutea gertatu zenean bertako
bizilaguna etxean_zegoela, eta oso urduri jarri zela. Hala ere, suhiltzaileak berehala joan omen ziren sua itzaltzera.

Eta eskerrak garaiz joan ziren! Etxe horretan bizi dena adineko emakumea omen da, eta diotenez oraindik

ospitalean dago erredura batzuk dituelako. Gaixoa! Bere etxea erabat kixkalita geratu omen da.

Orain zure lagun batzuei albiste hau ahoz kontatzeko prestatu behar duzu. Kontuan hartu lehen jaso dituzun datu
horiek eta horrez gain nahi dituzun datuak gehitu ditzakezu.

Ondo ulertu ote duzu?

Entzun orain Donostiako udaleko zinegotziak, Jon Albisuk , jangela sozialaren proiektuaz dioena. Entzun
eta gero, ondo ulertu duzun ikusteko galdera hauei erantzungo diezu.

)
‘) (jangela_sozialajon-albisu.mp3)

1. Udaleko zinegotziak dioenez, udalean behar bat ikusten dute. Zein da behar hori?

8 Larrialdietako laguntzen eskaera-kopurua asko igo da.
8 Dituzten datuen arabera, janari gabezia handia dago hirian aspalditik.
8 Hirian aspalditik ikusi dute jendea dirurik gabe dagoela.
2. Proiektu honen garapenean honakoak ari dira parte hartzen.
8 Zorroaga eta Aspace, Gureak eta beste zenbait elkarte.
8 Hainbat eta hainbat elkarte-eragile eta Zorroaga Fakultatea.
8 Gureak elkartea eta Zorroaga.
3. Jangela sozialerako proiektu hau...
8 Zorroagan bertan, egun gutxi barru martxan jartzeko asmoa daukate.
8 oraindik ondo landu eta lotu gabe dago.

8 nahiko garatua dago eta laster martxan jarriko da.

4. Zer dio Jon Albisuk Zorroaga eta Gureak elkarteak proiektu honetan erakutsi duten interesaz?.

8 Txalogarria dela.
8 Nahiko harrigarria dela.

8 Azpimarratzeko modukoa dela.

5. Proiektu honen aurka egiteko, bizilagunek sinadura-bilketa egin dute. Zein iritzi agertu du Jon Albisuk
horren gainean?.

8 Erabat ulergarria dela jendea haserre bizian egotea.
8 Jendea beldur dela proiektuaren ondorioz sor daitezkeen arazoengatik, eta hori ulertzen du.

8 Zilegi dela, baina iskanbila arraro samarra sortu dela.

Eman zure iritzia

Orain jangela sozialei buruz zure iritzia emango duzu. Zure auzoan jantoki sozial bat irekiko dutela jakinez
gero, zein izango litzateke zure jarrera? Aldekoa ala aurkakoa? ldatzi gaiaz zer pentsatzen duzun zure sare
sozialean.

Iritzi hori eman baino lehen, honako adibideak irakur ditzakezu. Iritzia emateko egiturak azpimarratuak
dituzu.

IRITZIAK EMATEKO ADIBIDEAK

ISIDROREN IRITZIA

Nik jangela sozialak auzoari zer kalte egiten dion galdetu ordez, zer nolako beharrei erantzuten dien galdetuko
nuke.

Nire ustez, auzo 0so bat ezin da epaitu jangela baten proiektuaren aurka abian jarri duten sinadura bilketagatik.

INESEN IRITZIA

Parte Zaharrean abian jarri nahi duten ekimena edo antzekoak Aieten, Amaran, Intxaurrondon, Bilbon,.. aurretik
errepikatu izan dira. Jendea 0so haserre dagoela? Nik uste dut hori ezezagunari eta atzerritarrari diogun
beldurragatik dela. Iruditzen zait honelako albisteekin barruan daukagun “deabrua” agertzen zaigula.

Uste dut udalak aurreikusi behar zuela hau gertatu zitekeela. Eta garbi daukat, hori ez gertatzeko, auzokideekin
eta bertan lan egiten dutenekin bildu egin behar zutela, beraiekin hitz egin. Baina hori ez da gertatu. Gainera,
prentsaren bidez agertu den informazioak gauzak argitu ordez gehiago nahastu dituela esango nuke: janari
banaketarako lokala izango zela, jangela soziala, aterperik gabekoentzako jangela edo aterperik gabekoentzako
eguneko zentro bat... Nik garbi daukat honelako gaiekin zentzuz jokatu behar dugula.

PELLOREN IRITZIA

Nik ezin dut ulertu bizilagun horiek aztoratuta egotea. Gainera, ez dakite jangela soziala non egingo den ere. Eta
egiten bada zer? Hain kaltegarria izango al da auzorako? Iruditzen zait krisiarengatik pobrezia handia sortzen ari
dela. Eta hurrengoan gu izan gaitezkeela premia gorrian gabiltzanak. Eta orduan zer? Jangela sozialen aurka
egongo ginateke? Ez dut uste jangela soziala irekitzea auzorako hain larria denik.

Idatzi hemen zure iritzia. Sare sozialerako izango denez saiatu gehienez lau lerrotan idazten.

Zuzenketa-orria

Jangela soziala irekiko omen dute

1. Zergatik sortu da nahasmena Arrandegia kaleko bizilagunen artean?

(Kale horretan jantoki sozial bat irekiko den zurrumurrua zabaldu delako)

2. Albiste horren aurrean nola daude bizilagunak?

(Bizilagunak proiektuarekin desados eta 0so haserre daude.)

3. Bizilagunek sinadura-bilketa egin dute. Zein dira horren arrazoiak?

(Sinadura bilketa egin dute jangelaren kokagunea ez dutelako egokia ikusten eta jangelara joango direnek arazoak
sor ditzaketelako.)

4.Donostiako udalak ziurtatu du lokal horretan jangela soziala zabalduko duela ala oraindik ondo zehaztu gabe
dago?

(Lokal horretan beharbada jangela soziala jarriko da proba gisa, baino oraindik ondo zehaztu gabe dago zein
erabilera emango zaion.)

Kontatu albistea

Orain zure lagun batzuei albiste hau ahoz kontatzeko prestatu behar duzu. Kontuan hartu lehen jaso dituzun datu
horiek eta horrez gain nahi dituzun datuak gehitu ditzakezu.

(Aizue, badakizue Donostiako alde zaharrean behartsuentzako jangela zabalduko dutela? Eta non eta Arrandegi
kalean! Entzun dudanez, alde zaharreko bizilagunak haserre bizian daude. Herenegun presazko bilera egin omen
zuten bizilagunen elkartekoek eta erabaki dute sinadurak biltzea erabaki horren aurka daudela adierazteko. Bai ba!
Jangela sozial bat non eta hiri erdi-erdian kokatzea ere! Gainera jakin dut jangela horietara joaten diren asko
drogazaleak eta arazoak dituzten eskaleak direla eta kristoren arazoak sortzen dituztela bizilagunen artean.)

Ondo ulertu ote duzu?

1. Udaleko zinegotziak dioenez, udalean behar bat ikusten dute. Zein da behar hori?

J Larrialdietako laguntzen eskaera-kopurua asko igo da.

X Dituzten datuen arabera, janari gabezia handia dago hirian aspalditik.

X Hirian aspalditik ikusi dute jendea dirurik gabe dagoela.

2. Proiektu honen garapenean honakoak ari dira parte hartzen.

X Zorroaga eta Aspace, Gureak eta beste zenbait elkarte.
X Hainbat eta hainbat elkarte-eragile eta Zorroaga Fakultatea.

J Gureak elkartea eta Zorroaga.

3. Jangela sozialerako proiektu hau...

X Zorroagan bertan, egun gutxi barru martxan jartzeko asmoa daukate.
« oraindik ondo landu eta lotu gabe dago.
X nahiko garatua dago eta laster martxan jarriko da.
4. Zer dio Jon Albisuk Zorroaga eta Gureak elkarteak proiektu honetan erakutsi duten interesaz?.
 Txalogarria dela.
X Nahiko harrigarria dela.

X Azpimarratzeko modukoa dela.

5. Proiektu honen aurka egiteko, bizilagunek sinadura-bilketa egin dute. Zein iritzi agertu du Jon Albisuk
horren gainean?.

X Erabat ulergarria dela jendea haserre bizian egotea.
X Jendea beldur dela proiektuaren ondorioz sor daitezkeen arazoengatik, eta hori ulertzen du.

J Zilegi dela, baina iskanbila arraro samarra sortu dela.

Eman zure iritzia

Idatzi hemen zure iritzia. Sare sozialerako izango denez saiatu gehienez lau lerrotan idazten.

0

Transkripzioa

Jangela soziala irekiko omen dute

ESATARIA-Donostiako alde zaharrean, Arrandegia kaleko bizilagunen artean nahasmena sortu da azken
egunotan, kale horretan jantoki sozial bat kokatuko zen zurrumurrua zabaldu baitzen bizilagunen artean eta
kontrako iritziak agertu dira, bat baino gehiago, Miren.

MIREN KAZETARIA- Bai, desados eta haserre ere bai, ustezko jantoki sozial hori ez zabaltzeko sinadurak biltzen
ere ibili direlako hainbat bizilagun. Diotenez, kokagune desegokitzat jotzen dutelako eta arazoak sortu daitezkeela
diote bizilagunek, bertara gerturatuko den jendea dela medio, diotenez. Baina haserreak debaldekoak izan direla
esan dezakegu, oraindik Pescaderia kaleko Zorroaga elkartearen lokalean zer egongo den zehazteke dagoelako.
Izan ere, Donostiako udala, Zorroaga eta Gureak elkartearekin lanean ari da beharra duten familia eta pertsonei
jakiak banatzeko proiektua garatzeko.

Eta aukeretako bat lokal hau janari banaketarako erabiltzea da, proba gisa. Baino diogunez, hori ere zehazteke
dago, Manu.

Ondo ulertu ote duzu?

Beno, ba, zalantzak argitzeko gonbidatu dugu gurera Jon Albisu, Donostiako Gizarte Ongizate zinegotzia.

- Jon, egun on!

- Epa. Kaixo, egun on!

- Dantza egin zenuen atzo? Zure kideak eta zer moduz aritu ziren, ondo?

- Oso ondo, primeran ibili ziren, bai.

- Beno, Jon, esplikatu iezaguzu zertan datzan zehazki Zorroaga eta Gureak elkartearekin garatzen ari zareten
proiektua.

- Beno, beno, nik uste dut hasieratik hasi beharko ginatekeela esaten behar bat ikusten dugula, ezta? Batez ere,
dauzkagun datuen arabera larrialdietako diru-laguntzak, eskaera hori igo dela dezente. Eta ikusten dugula gabezia
bat dugula hirian. Eta guk alde batetik, errespontsabilitate publikoa daukagu gai horren inguruan. Eta bestalde,
ikusi dugu Zorroaga eta Gureak, eragile pribatuak ere badaukatela interes txalogarria ezta? Orduan, planteatu
ziguten oro har proiektu bat, izango litzateke janari-banaketa sistema bat, oraindik landu gabeko sistema bat da,
hau da, ez dugu ezta aurreikusten non izango den, ez nola izango den, zeini .. eta beno, egia da Zorroagak bere
lokal bat eskaini duela, baino horrek ez du ezer esan nahi. Oseake, oraindik lotu gabeko proiektu bat da, eta
iruditzen zaiguna da garrantzia handia daukala horrelako eragileek beno, bere interesa egitearena, eta oraindik
lotu gabeko proiektua denez, iruditzen zaigu iskanbila igual ez dakit, artifizioso samarra sortu dela ezta?.

- Dena den, nahiko deigarria da, oraindik erabaki gabe daukazue zer egongo den Peskaderia kaleko egoitza
horretan, baina jendea hasi da mugitzen, ba, susmoa daukate akaso jantoki sozial bat egingo duzuela, eraikiko
duzuela, jende berezi samarra hurbildu daitekeela eta horrek kezka eragiten die.

- Beno, osea, jangela soziala ez da izango. Hori oso garbi dugu. Ziur aski jangela sozial bat egin beharko genuke
, ze hori gure betebeharren artean egon beharko litzateke, eta beste mota bateko sistema bat eraikiko balitz jende
bereziarentzat, beno bereziak zer esan nahi du? Arazoak dituztela hilaren bukaerara iristeko? Gosea daukatela?
Beno, iruditzen zait 0so grabea dela, ezta? Nire ustez Donostiako udalak badu errespontsabilitate bat , kontuan
edukita hemendik urte gutxira kultur hiriburu bat izango garela, eta kontuan edukita zer nolako beharrak dauden.
Guk oso garbi dugu nahi dugula lan egin bertako eragileekin eta orduan ikusiko dugu zer nolako irtenbideak
aurkitzen ditugun, alde zaharrean edo beste kokagune batean. Baino iruditzen zaigu beno, ba oso .. arraro
samarra horrelako iskanbila bat, ezta?

- Eta ze gogoeta egiten duzu sinadura-bilketari buruz? Ze sinadurak biltzen hasita zeuden.

- Bai, bai, badakit sinadurak hasi zirela biltzen eta oso zilegi da hori egitea ere bai, baino iruditzen zaigu proiektua
edo zerbait zehatzagoa daukagunean, bai gu, bai Zorroaga, bai Gureak, ba joango gara auzora, esplikatuko dugu
azken finean horrelako proiektu bat egongo balitz ba, bertako jendearentzat izan beharko litzatekeela, ze askotan
ez gara konturatzen gure inguruan bizi den jendeak zailtasun asko dituela. Oseake, askotan ez dakit, guk ditugun
datuak oso nabarmenak dira, larrialdietako diru laguntzaren eskaera %17 igo bada, horrek neurri handi batean
esan nahi du jendeak Donostian zailtasun asko dituela, Donostian eta Euskal Herrian, zalantzarik gabe.

Questi-online webgunean sortua


http://www.questionline.es

	3781: Off
	3782: Off
	3783: Off
	3797: Off
	3798: Off


